
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Гожся каникул дырйи тундраö да бöр кöр видзысьяслысь челядьöс нуöм-вайöм кузя мероприятиеяс вылö  да кöр видзысьяслöн туйяс вылын промежуточнöй базаяс (факторийяс) сöвмöдöм могысь мероприятиеяс вылö 2007 воын Коми Республикаын государствосянь отсöг йылысь

"2007 во вылö Коми Республикаса республиканскöй бюджет йылысь" Коми Республикаса Оланпас да Коми Республикаса Правительстволысь 2003 во ноябр 3 лунся 416-р №-а тшöктöм олöмö пöртöм могысь Коми Республикаса Правительство шуис:

1. Вынсьöдны Гожся каникул дырйи тундраö да бöр кöр видзысьяслысь челядьöс нуöм-вайöм кузя мероприятиеяс вылö  да кöр видзысьяслöн туйяс вылын промежуточнöй базаяс (факторийяс) сöвмöдöм могысь мероприятиеяс вылö 2007 воын Коми Республикаын государствосянь отсöг сетан пöрадок содтöдын индöм серти.

2. Тайö шуöмсö олöмö пöртöм бöрся видзöдны Коми Республикаса Юралысьöс вежысь –  Коми Республикаса архитектура, стрöитчöм да коммунальнöй овмöс кузя министр И.А. Поздеевлы.

Коми Республикаса Юралысь                                                     В.Торлопов

Сыктывкар

2007 вося июль 23 лун

151 №
ВЫНСЬÖДÖМА

Коми Республикаса Правительстволöн

2007 во июль 23 лунся 151 №-а шуöмöн

(содтöд)

Гожся каникул дырйи тундраö да бöр кöр видзысьяслысь челядьöс нуöм-вайöм кузя мероприятиеяс вылö  да кöр видзысьяслöн туйяс вылын промежуточнöй базаяс (факторийяс) сöвмöдöм могысь мероприятиеяс вылö 2007 воын Коми Республикаын государствосянь отсöг сетан
ПÖРАДОК

1. Тайö Пöрадоксö дасьтöма "2007 во вылö Коми Республикаса республиканскöй бюджет йылысь" Коми Республикаса Оланпас серти да сійö ладмöдö удж, медым гожся каникул дырйи тундраö да бöр кöр видзысьяслысь челядьöс нуöм-вайöм кузя мероприятиеяс вылö (водзö – кöр видзысьяслысь челядьöс нуöм-вайöм кузя мероприятиеяс)  да кöр видзысьяслöн туйяс вылын промежуточнöй базаяс (факторийяс) сöвмöдöм могысь мероприятиеяс вылö (водзö – факторийяс сöвмöдöм кузя мероприятиеяс) 2007 воын Коми Республикаын сетісны государствосянь отсöг.
2. Коми Республикаса республиканскöй бюджетысь сьöмыс, мый урчитöма кöр видзысьяслысь челядьöс нуöм-вайöм кузя мероприятиеяс вылö государствосянь отсöг сетöм могысь, сетсьö субсидияясöн юридическöй кывкутысьяслы, кодъяс рöдмöдöны да видзöны войвывса кöръясöс (водзö – юридическöй кывкутысьяс), да мöдöдсьö гожся каникул дырйи тундраö да бöр кöр видзысьяслысь челядьöс нуöм-вайöм кузя юридическöй кывкутысьяслысь рöскодысь 85 прöчентсö бергöдöм вылö.
3. Коми Республикаса республиканскöй бюджетысь сьöмыс, мый урчитöма факторийяс сöвмöдöм кузя мероприятиеяс вылö государствосянь отсöг сетöм могысь, сетсьö субсидияясöн юридическöй кывкутысьяслы да мöдöдсьö промежуточнöй базаяс (факторийяс) сöвмöдöм вылö колана материальнöй ресурсъяс ньöбöм вылö юридическöй кывкутысьяслысь рöскодысь 90 прöчентсö бергöдöм вылö, кыдзи гижöма тайö Пöрадоклöн содтöдын индöм лыддьöг серти.
4. Кöр видзысьяслысь челядьöс нуöм-вайöм кузя мероприятиеяс вылö да факторийяс сöвмöдöм кузя мероприятиеяс вылö государствосянь отсöг сетöм могысь субсидияясыс сетсьöны тайö могъяс вылö "2007 во вылö Коми Республикаса республиканскöй бюджет йылысь" Коми Республикаса оланпасöн урчитöм сьöм мында.

5. Коми Республикаса видз-му овмöс да сёян-юан министерство Коми Республикалöн сьöм овмöс министерствокöд сёрнитчöмöн индö, кор да кутшöм формаöн сетны арталöм субсидияяс йылысь справка-рöштшöтъяс, документ лыддьöг, кутшöмъяс эскöдöны юридическöй кывкутысьяслысь рöскод, арталöм субсидияяс йылысь öтувъя справка-рöштшöт формаяс да документ лыддьöг, кутшöмъясöс Коми Республикаса видз-му овмöс  да сёян-юан министерство сетö Коми Республикалöн сьöм овмöс министерствоö кöр видзысьяслысь челядьöс нуöм-вайöм кузя мероприятиеяс вылö да факторийяс сöвмöдöм кузя мероприятиеяс вылö государствосянь рöскод вештöм могысь отсöг сетöм вылö.
6. Субсидия босьтöм вылö юридическöй кывкутысьяс сетöны Коми Республикаса видз-му овмöс да сёян-юан министерствоö арталöм субсидияяс йылысь справка-рöштшöтъяс да мукöд документ лыддьöг серти да сійö кадколастö, кыдзи урчитöма Коми Республикаса видз-му овмöс да сёян-юан министерствоöн.
7. Коми Республикаса видз-му овмöс да сёян-юан министерство юридическöй кывкутысьясöн сетöм документъяс подув вылын дасьтö арталöм субсидияяс йылысь öтувъя справка-рöштшöтъяс да сетö найöс Коми Республикаса сьöм овмöс министерствоö.

8. Рöскод, мый артыштöма кöр видзысьяслысь челядьöс нуöм-вайöм кузя мероприятиеяс вылö да факторийяс сöвмöдöм кузя мероприятиеяс вылö государствосянь отсöг сетöм могысь Коми Республикаса республиканскöй бюджетын, могмöдсьö сьöмöн Коми Республикалöн сьöм овмöс министерствоöн Коми Республикаса видз-му овмöс да сёян-юан министерстволы сетöмöн арталöм субсидия йылысь öтувъя справка-рöштшöтъяс да тайö Пöрадокса 5 пунктöн индöм лыддьöг кузя документъяс подув вылын кварталъяс вылö юклöмöн, мый артыштöма 2007 во вылö Коми Республикаса республиканскöй бюджетлöн öтувъя бюджетнöй росписьöн.       

9. Коми Республикаса республиканскöй бюджетысь сьöмыс, мый артыштöма кöр видзысьяслысь челядьöс нуöм-вайöм кузя мероприятиеяс вылö да факторийяс сöвмöдöм кузя мероприятиеяс вылö государствосянь отсöг сетöм могысь, вуджöдсьö Коми Республикаса видз-му овмöс да сёян-юан министерстволöн лицевöй тшöт вылысь, кутшöмöс восьтöма Коми Республикалöн сьöм овмöс министерствоын, юридическöй кывкутысьяслöн тшöтъяс вылö тайö Пöрадокса 6 пунктын индöм документъяс подув серти.  
10. Коми Республикаса видз-му овмöс да сёян-юан министерство быд тöлысь сетö Коми Республикалöн сьöм овмöс министерствоö юридическöй кывкутысьясöн – субсидия босьтысьясöн сьöм збыльысь видзöм йылысь юöръяс.      

Гожся каникул дырйи тундраö 
да бöр кöр видзысьяслысь челядьöс 
нуöм-вайöм кузя мероприятиеяс вылö 
 да кöр видзысьяслöн туйяс вылын 

промежуточнöй базаяс (факторийяс) 

сöвмöдöм могысь мероприятиеяс вылö 

2007 воын Коми Республикаын 

государствосянь отсöг сетан

пöрадок дорö
СОДТÖД

Коми Республикаса республиканскöй бюджетысь субсидия, мый колö промежуточнöй базаяс (факторийяс) сöвмöдöм вылö ньöбöм колана материальнöй ресурс 

ЛЫДДЬÖГ

	Д/в №
	Ним
	Ставроссияса прöдукция классификатор серти кодъяс
ОК 005-93

	1.
	Новлöдлан электростанция
	33 7500

	2.
	0,5-сянь 100 квт-öдз вежласян токлöн генераторъяс
	33 7100

	3.
	Новлöдлана примитан-ыстан радио-станцияяс
	65 7140

	4.
	Стационарнöй примитан-ыстан радио-станцияяс
	65 7110

	5.
	Медицинскöй техника, сы лыдын:
	

	
	давление тöдмалан приборъяс
	94 4130

	
	электролечение вылö низкочастотнöй приборъяс да аппаратъяс
	94 4410

	
	электролечение вылö высокочастотнöй аппаратъяс
	94 4420

	
	радиотерапевтическöй, рентгенотерапевти-ческöй да ультразвукöвöй приборъяс да аппаратъяс
	94 4450

	
	ультрафиолетöвöй да инфракраснöй лучьясöн бурдöдчан приборъяс да аппаратъяс
	94 4430

	
	оборудование: пинь бурдöдан, пинь тэчан, оториноларингологическöй
	94 5220

	
	висьысьясöс дöзьöританторъяс
	94 6410

	6.
	Из шом
	03 2031

	7.
	Автомашина бензин
	02 5112

	8.
	Дизельнöй ломтас
	02 5130


вудж. Исакова    5 861 пас 
